Nafarroako Parlamentuko Mahaiak, 2021eko urtarrilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Patricia Perales Hurtado andreak aurkezturiko galdera, etxeetan artatutako mendeko pertsonek jasotzen dituzten laguntzei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko urtarrilaren 25ean
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioari atxikitako foru parlamentari Patricia Perales Hurtado andreak, Legebiltzarreko Erregelamenduan ezarritakoaren babesean, honako galdera hau egiten dio Nafarroako Gobernuari, idatziz erantzun dezan:
Prentsan ikusi ahal izan dugunez, 2020an % 26 hazi dira beren etxeetan artatutako mendeko pertsonak. Horri dagokionez, ondokoa jakin nahi dugu:
Zer irizpide aplikatzen dira beren etxean zaindu ditzaten mendeko pertsonek jasotzen dituzten laguntza berariazkoak finkatzeko?
Zein da mendeko pertsona batek xede horretarako jaso dezakeen gehienezko kopurua eta zein gutxienekoa?
Zenbat diru banatu zuen guztira Nafarroako Gobernuak 2020an etxean artaturiko mendeko pertsonen artean?
Iruñean, 2021ko urtarrilaren 21ean
Foru parlamentaria: Patricia Perales Hurtado
